1. zuzenketa
UNIÓN DEL PUEBLO NAVARRO
1. artikuluko 2. idatz-zatia aldatzeko zuzenketa.
2. Toki Inbertsioen Plana osatzen duten jarduketen helburua da aldi horretan egin beharreko jarduketak zehaztea, azpiegiturak eta ekipamenduak ezarri, hobetu eta berritzekoak, ondotik azaltzen diren ataletan banatuta.
A) Inbertsioen Programa
B) Toki Programazioa
C) Libreki erabaki beharrekoak
D) Zeharbideen urbanizazioa
Zioak: Benetan beharrezkoa da Komunitateko herrietako zeharbideak hobetzea, ibilgailuen trafikoa handitu egin delako. Gainera, herritarrek lehen baino gehiago erabiltzen dituzte zeharbideetako bazterbideak, eta horrek arrisku handiagoa sortzen die udalerrietako bizilagunei. 
Oharra: Zuzenketa hau onesten bada, aldaketa egin beharko da lege-testuaren gainerakoan.
2. zuzenketa
UNIÓN DEL PUEBLO NAVARRO
4. artikuluko 3. idatz-zatia aldatzeko zuzenketa.
Inbertsio Programen eta Toki Programazioaren ataletarako zenbateko osoaren 100eko 5, gehienez ere, gordeko da larrialdiko eskaeraren kalifikazioa dutenei eta haien inbertsio osagarriei aurre egiteko, edo salbuespeneko araubideko finantzabidea behar duten inbertsioei aurre egiteko. Betiere, larrialditzat kalifikatuko dira hornidurako, saneamenduko eta euri-uretarako toki sare guztiak, arriskua sortu edo arazo sanitario larriren bat eragiten badute, eta kaleko argiak ere bai, arriskua sortu edo arazo larriren bat eragiten badute.
Zioak: Toki inbertsioen plan honetan beharrezkoa da plan berezi bat sartzea, aurrekontuko bere kontu-sailarekin, larrialdietako eskaera horietarako edo salbuespeneko araubideko finantzaketa behar duten inbertsioetarako. Hori dela eta, beharrezkotzat jotzen dugu toki inbertsioen plan honek inbertsio programetan eta Toki Programazioan esleitutako urteko diru kopuruen % 5 bermatzea urtean.
3. zuzenketa
NAFARROAKO ALDERDI POPULARREKO FORU PARLAMENTARIEN ELKARTEA
6. artikuluko D) letra kentzeko zuzenketa.
Zioak: Banda zabaleko konexioa Nafarroako udalerri askotan Nafarroako Gobernuari dagokio, eta ez udalei.
4. zuzenketa
UNIÓN DEL PUEBLO NAVARRO
6. artikuluko B) eta D) letrak aldatzeko zuzenketa.
Inbertsio motak.
Toki Inbertsioen Planaren atal honetan honakoak daude:
A) Uraren goi horniduraren arloko inbertsio programa bat.
B) Hiri hondakinen bilketaren eta tratamenduaren arloko inbertsio programa bat.
C) Aurreko programei dagozkien azterlanak eta proiektuak, mota guztietako gastuak barne, horiek garatu eta betetzeko beharrezkotzat jotzen diren zerbitzu, inbertsio eta jarduketekin lotuta. Toki Administrazioko Zuzendaritza Nagusiak hartuko du bere gain kudeaketa, ente instrumental bati enkargua eginez edo kontratazio bidez kontratu publikoei buruzko foru legeekin bat.
D) Ibaien saneamendu eta arazketarako inbertsioen programa.
Zioak: Hondakinen arloko inbertsioak ez dira mugatu behar; are gutxiago, bilketan inbertitzeko benetako premia dagoela jakinda.
Belaunaldi berriko banda zabalerako sarbide sareak hedatzeko programaren ordez ibaien saneamendu eta arazketarako programa jarri dugu D) letran, uste dugulako Nafarroako Gobernuari dagokiola banda zabalerako sarbide sareak hedatzeko inbertsioa egitea; beraz, kontu-sail hori Nafarroako aurrekontu orokorretan sartu behar da.
Ibaien saneamenduari eta arazketari buruzko Europako araudi berria betetzeko, araztegi eta instalazioetan inbertsioak egin beharko dira, baina ez da kontzeptu horretarako kontu-sailik ezarri.
Oharra: Zuzenketa hau onesten bada, aldaketa egin beharko da lege-testuaren gainerakoan.
5. zuzenketa
NAFARROAKO ALDERDI POPULARREKO FORU PARLAMENTARIEN ELKARTEA
6. artikuluari D) letra eransteko zuzenketa.
D.- Udal hilerrietako esku-hartze eta konponketen programa.
Zioak: Egungo Toki Inbertsioen Planean kendu egin dira hilerrietako konponketak, nahiz eta aurreko beste plan batzuetan sartu izan diren. Jarduketa hori berreskuratu beharra dagoela uste dugu.
6. zuzenketa
UNIÓN DEL PUEBLO NAVARRO
9. artikulua aldatzeko zuzenketa. Ekarpenaren portzentajeak.
Diruz lagundu daitekeen zenbatekoaren gaineko gehieneko diru-ekarpenaren portzentajeak, BEZa kenduta, hauek dira: 
	
	Ekarpenaren portzentajea

	Uraren goi hornidurari dagozkion jarduketak 
	% 80

	Hondakinen bilketari eta tratamenduari dagozkien jarduketak 
	% 80
% 95, jasandako BEZaren kenkaria egiteko eskubiderik sortzen ez badute

	Ibaien saneamenduari eta arazketari dagozkien jarduketak 
	% 80


Zioak: Testua 6. artikuluko B) eta D) letren aldaketari egokitu beharra.
7. zuzenketa
UNIÓN DEL PUEBLO NAVARRO
1. artikuluko 1. eta 3. idatz-zatiak aldatzeko zuzenketa.
1. idatz-zatiko bigarren lerrokada kentzea, eta hori bera 3. idatz-zatiari gehitzea bigarren lerrokada gisa.·
“Horrekin batera, toki entitateko alkatetzaren edo burutzaren ebazpen bat aurkeztu beharko da, kontu-hartzaileak behar bezala justifikatua, toki inbertsioen plan honek bere baitan hartzen ez duen inbertsio zatia finantzatzeko konpromisoarekin, IV. eranskineko 1. puntuko B) letran aurreikusitakoarekin bat”.
Zioak: Lege honen testua argitaratu eta hilabeteko epean zaila izanen da alkatetzak edo udalburutzak finantzaketa-konpromisorik aurkeztu ahal izatea behar bezala ikuskatuta, inbertsio hori 2018. eta 2019. urteetan burutu behar bada.
Uste dugu finantzaketa-konpromisoa behar bezala ikuskatuta aurkezteko lau hilabeteko epea ezarri behar dela, Toki Inbertsioen Planean sar daitezkeen inbertsioei buruzko ebazpenak argitaratzen direnetik hasita.
8. zuzenketa
UNIÓN DEL PUEBLO NAVARRO
11. artikulua aldatzeko zuzenketa. Inbertsio mota.
Toki Programazioaren atalean honako inbertsio hauek daude sartuta:
A) Hornidura, saneamendu eta euri-uretarako toki sareak.
B) Zoladurak eta sareak.
C) Zoladurak sarerik gabe.
D) Kaleko argiak.
E) Udal ekipamenduak eraikuntzako araudi teknikora egokitzea.
F) Bizitoki iraunkorretara doazen bideak eta biziguneen artekoak.
G) Hilerriak.
Zioak: Toki Azpiegituren Planean beti finantzatu izan da kontu-sail hau. Hilerriak udalen eta kontzejuen eskumenekoak dira, eta finantzaketaren beharra dago hilerriak mantendu, zaharberritu eta handitzeko; zenbait kasutan garrantzizko kontu-saila izan daiteke. Beraz, Toki Administrazioaren diru-laguntzarik gabe ezin izanen dira burutu hain beharrezkoak diren eta herritarrek eskatzen dituzten inbertsio horiek.
Oharra: Zuzenketa hau onesten bada, aldaketa egin beharko da lege-testuaren gainerakoan.
9. zuzenketa
UNIÓN DEL PUEBLO NAVARRO
12. artikulua aldatzeko zuzenketa. Finantza daitezkeen obrak. B.2 puntua
B.2) Fatxaden arteko edo lerro eraikigarrien arteko batez besteko zabalera 8 metrokoa baino handiagoa duten bideak, zoladurarik gabekoak edo zoladura egoera txarrean edo eskasean dutenak, zoladurarekin batera finantzaketa jaso dezakeen hornidura eta/edo saneamendu sareak berritzeko lan bat gutxienez, eta etxeko telekomunikazioen, energia elektrikoaren eta kaleko argien hornidurari dagozkion lur azpiko kanalizazioen obrak egiten direnean.
Zioak: Ez dugu mugatu nahi finantzatu beharreko bideen gehieneko zabalera.
10. zuzenketa
UNIÓN DEL PUEBLO NAVARRO
12. artikulua aldatzeko zuzenketa. Finantza daitezkeen obrak. C.1) letra.
C.1) Pertsona eta/edo ibilgailu ugariren trafikoa duten bideak, haien zorua egoera txarrean dagoenean eta 1998tik aurrera egin edo berritutako hornidura eta saneamendu sareak baldin badituzte.
Zioak: Ez dugu mugatu nahi finantzatu beharreko bideen zabalera.
11. zuzenketa
UNIÓN DEL PUEBLO NAVARRO
12. artikulua aldatzeko zuzenketa. Finantza daitezkeen obrak. E) letrako lehen lerrokada.
E) Lehendik dauden udal ekipamenduak, erabilera publikokoak, eraikuntzako araudi teknikora egokitzeko behar diren jarduketak (eragimen energetikoari, suteen kasuan jendez husteari, irisgarritasunari, erabiltzeko segurtasunari, osasungarritasunari eta legionelosiaren prebentzioari dagokienez), atal hauetako batean sar daitezkeenak:
Zioak: Erabilera publikoko udal eraikin guztiak sartzea, ez dadin lege honetatik kanpo gera udal eraikuntza mota bat bera ere.
12. zuzenketa
Geroa, Bildu, Podemos, IE
12. artikuluko E) letra aldatzeko zuzenketa. Hona testu berria:
12. artikulua. Finantza daitezkeen obrak.
E) Lehendik dauden udal ekipamenduak, erabilera administratiboa, edo hezkuntza, kirol, kultura arlokoak dituztenak, bai eta erabilera sozialeko eraikin zaharrak edo eraikuntza berriak ere, hala nola eguneko zentroak eta mendekotasuna edo desgaitasuna dutenei arreta ematekoak, eraikuntzako araudi teknikora egokitzeko behar diren jarduketak (eragimen energetikoari, suteen kasuan jendez husteari, irisgarritasunari, erabiltzeko segurtasunari, osasungarritasunari eta legionelosiaren prebentzioari dagokienez), atal hauetako batean sar daitezkeenak:
Zioak: Zehaztu egin nahi da oraintsu samarreko eraikuntzen gaineko jarduketak ere finantzatu ahal izanen direla, eraikuntza horiek desgaitasuna duten pertsonentzat irisgarri bihurtzeko egokitu beharra dagoenean. 
13. zuzenketa
Geroa, Bildu, Podemos, IE
12. artikuluko E) letrari E.7 puntua eransteko zuzenketa. Hona testu berria:
12. artikulua. Finantza daitezkeen obrak.
E.7) Behar diren lurrak urbanizatzea, ekipamenduetarako eraikin berriak eraikitzen direnean.
Zioak: Ekipamenduetarako erabilera izanen duten eraikuntza berri horietarako lurrak urbanizatzea toki entitateentzat finantza daitezkeen obren multzoan sartu nahi da.
14. zuzenketa
UNIÓN DEL PUEBLO NAVARRO
13. artikuluko A) letra aldatzeko zuzenketa.
A.1) Osasun arrisku edo arazoak: gehienez ere 10 puntu.
Zioak: Hornidurako, saneamenduko eta euri-uretarako toki sareak, arrisku sanitarioa edo arazo sanitario larriren bat egonez gero, berehala burutu beharko dira 2. zuzenketaren arabera, horiek guztiak larrialdiko jarduketa gisa erantsi baititu. 
Hornidurako, saneamenduko eta euri-uretarako toki sareek arrisku sanitarioa edo arazo sanitario larriren bat badute, ezin dugu itxaron ea zenbateko puntuazioa duten gainerako ataletan, gerta litekeelako kanpoan gelditzea. Horiek berehala burutu beharrekoak dira.
15. zuzenketa
UNIÓN DEL PUEBLO NAVARRO
13. artikuluko D) letra aldatzeko zuzenketa.
D.1) Arriskuak pertsonentzat edo ondasunetarako: gehienez ere 10 puntu.
Zioak: Kaleko argiak, arriskua edo arazo larriren bat egonez gero, berehala burutu beharko dira 2. zuzenketaren arabera, horiek larrialdiko jarduketa gisa erantsi baititu.
Kaleko argiek arriskua edo arazo larriren bat badute, ezin dugu itxaron ea zenbateko puntuazioa duten gainerako ataletan, gerta litekeelako kanpoan gelditzea. Horiek berehala burutu beharrekoak dira.
16. zuzenketa
Geroa, Bildu, Podemos, IE
13.2 artikulua aldatzeko zuzenketa. Hona testu berria:
13. artikulua. Inbertsioak hautatzeko irizpideak.
2. Eskabide bakoitzeko 3 puntu emanen dira gehienez ere, Toki Inbertsioen aurreko Planean sartutako inbertsioak direla-eta toki entitate bakoitzari foru lege hau indarrean jartzen den egunean dagokion biztanle bakoitzeko ekarpenaren alderantzizko proportzioan.
Zioak: Jatorrizko testuaren zuzenketa teknikoa da.
17. zuzenketa
UNIÓN DEL PUEBLO NAVARRO
14. artikuluko 1. idatz-zatia aldatzeko zuzenketa.
1. Diruz lagundu daitekeen zenbatekoaren gaineko gehieneko diru-ekarpenaren portzentajeak, BEZa kenduta, hauek dira: 
	
	Jasandako BEZaren kenkaria egiteko eskubidea sortzen duten inbertsioak
	Jasandako BEZaren kenkaria egiteko eskubiderik sortzen ez duten inbertsioak

	Hornidurako,saneamenduko eta euri-uretarako toki sareak 
	% 70
	% 85

	Zoladurak eta sareak 
	% 70
	% 85

	Zoladurak sarerik gabe 
	% 70
	% 85

	Kaleko argiak 
	% 70
	% 85

	Udal azpiegiturak eta ekipamenduak araudira egokitzea 
	% 70
	% 85

	Bizitoki iraunkorretara doazen bideak eta biziguneen artekoak 
	% 70
	% 85

	Hilerriak 
	% 70
	% 85


Zioak: Toki inbertsioen plan honetako Toki Programazioko inbertsio guztiak portzentaje berean finantzatu behar dira.
18. zuzenketa
UNIÓN DEL PUEBLO NAVARRO
15. artikuluko 1. idatz-zatia aldatzeko zuzenketa.
1. Toki Inbertsioen Planeko Toki Programazioaren atalean lanak sartzeko eskabideak hiru hilabeteko epean aurkeztu beharko dira, foru lege honek indarra hartzen duen egunetik aurrera kontatuta, administrazio prozedura erkidearen gaineko araudian aurreikusitako moduan, eta IV. eranskineko 2. eta 3. puntuetan aipatzen diren agiriak erantsita izan beharko dituzte.
Zioak: Hilabete gehiago emanez bermatu nahi da toki entitateek eskatzen zaizkion agiri guztiak aurkeztu ahal izanen dituztela.
19. zuzenketa
NAFARROAKO ALDERDI POPULARREKO FORU PARLAMENTARIEN ELKARTEA
24. artikuluko 4. idatz-zatia kentzeko zuzenketa.
Zioak: Artikulu horretako 2. idatz-zatia aldatzeko 3. zuzenketarekin bat.
20. zuzenketa
NAFARROAKO ALDERDI POPULARREKO FORU PARLAMENTARIEN ELKARTEA
24.2 artikulua aldatzeko zuzenketa.
24.2 artikulua. Inbertsio Programen eta Toki Programazioaren atalei dagozkien ekarpenen ordainketa honela eginen da:
a) % 50 obren hasieran.
b) % 20 lanen erdiak eginak daudenean.
c) Gainerako % 30a, lanak amaituta.
Zioak: Toki entitateen premia. Obraren % 50 ordaintzeko eskaera IV. eranskineko 5. ataleko B) letran eskatzen den dokumentazioarekin batera aurkeztuko da.
21. zuzenketa
UNIÓN DEL PUEBLO NAVARRO
24. artikuluari 3 bis idatz-zatia gehitzeko zuzenketa.
2017-2019 aldirako toki inbertsioen plan honetara bildutako toki entitateren batek plan honetatik kanpo gelditu zaion obraren bat badu, eta IV. eranskinean eskatutako agiriak aurkezteko gastuak egin baditu, Nafarroako Gobernuak hartu beharko ditu bere gain kostu horiek. Aldez aurretik toki entitateak faktura eta ordainagiri guztiak aurkeztu beharko dizkio.
Zioak: Toki entitate gehienek ez dute lege honen IV. eranskinean eskatzen diren agiriak prestatzeko baliabide berekirik. Hori dela eta, zenbait gastu egin behar dituzte 2017-2019 aldirako Toki Inbertsioen Planerako aurkeztu ahal izateko, eta gero Nafarroako Gobernuak diru-laguntzarik ematen ez badie, ez dituzte toki entitateek zertan beren gain hartu gastu horiek.
22. zuzenketa
UNIÓN DEL PUEBLO NAVARRO
26. artikuluko 2. idatz-zatia aldatzeko zuzenketa.
2. Lansariengatiko gehieneko diru-ekarpena diruz lagundu daitekeen obraren zenbatekoaren gainean kalkulatuko da, barne hartuta aurreko kontzeptu guztien zenbateko guztiak, exekuzioaren amaierako kostuarekin zuzenduta. Ez da izanen honako taula honetan zehaztutako portzentajeak baino handiagoa:
	Diruz lagundu daitekeen obraren zenbatekoa
(kontrata bidezko exekuzioaren aurrekontua, BEZ gabe) 
	Zuzendaritza fakultatibo kontratatua edo baliabide berekiak 

	500.000 eurokoa edo txikiagoa 
	% 8

	500.000 eurotik gorakoa edo 1.000.000 eurokoa edo txikiagoa 
	% 7

	1.000.000 eurotik gorakoa 
	% 6


Zioak: Ez dugu tratu-bereizketarik egin nahi udal teknikariek egindako lanaren eta kanpoko teknikariek egindakoaren artean.
23. zuzenketa
UNIÓN DEL PUEBLO NAVARRO
30. artikuluko 1. idatz-zatiko D) letra aldatzeko zuzenketa.
D) Gastuen aurrekontuko sailkapen ekonomikoaren 6. kapituluan kontabilizatu beharrekoak diren eta toki azpiegituren plan honetan sartuta ez dauden jarduketa guztiak finantzatzea.
Zioak: Ezin da kanpoan utzi inbertsio baten finantzaketa.
24. zuzenketa
UNIÓN DEL PUEBLO NAVARRO
“Zeharbideen urbanizazioa” izenburuko IV. kapitulua gehitzeko zuzenketa.
35. artikulua. Prozedura.
Toki entitatearen ekimenez hasiko da prozedura. Toki entitateak Nafarroako Gobernuko obra publikoen arloko departamentu arduradunarekin eta toki administrazioaren arloko departamentu eskudunarekin koordinaturik jardun beharko du. Horrela, unean uneko aurrekontu-baliabideen arabera, hitzarmena sinatuko da, eta bertan jasoko dira obren exekuzioa, obrak egiteko epea eta obren kostua hiru alderdien artean banatzeko modua.
36. artikulua. Finantzaketa.
Obrak finantzatzeko honako hauek erabiliko dira: 2017-2019 aldirako Toki Inbertsioen Planean esleitutako aurrekontuak, obra publikoen arloko departamentu arduradunak urte bakoitzean esleitzen dituenak, eta ekimena sustatu duen udalaren beraren finantza-baliabideak.
Horri dagokionez, obra publikoen arloan eskumena duen Nafarroako Gobernuko departamentuak urtero bere aurrekontuetan kontu-sail bat ezarri beharko du zeharbideak urbanizatzeko, eta kontu-sail horrek 2017-2019 aldirako Toki Inbertsioen Planaren urte bakoitzerako guztizko zenbatekoaren % 15 eginen du, gutxienez ere.
Zioak: 1. zuzenketaren bidez egin diren aldaketen ondorioz prozedura idatzi eta finantzatu behar da.
25. zuzenketa
UNIÓN DEL PUEBLO NAVARRO
Azken xedapen bakarra gehitzeko zuzenketa.
Azken xedapen bakarra. 
Baimena ematen zaie Nafarroako Gobernuari eta toki administrazioaren arloko eskumena duen kontseilariari foru lege hau aplikatu eta garatzeko beharrezkoak diren erregelamenduzko xedapen guztiak eman ditzaten.
Zioak: Nafarroako Gobernua erregelamenduzko xedapenak emateko gaitzea.
26. zuzenketa
NAFARROAKO ALDERDI POPULARREKO FORU PARLAMENTARIEN ELKARTEA
Zioen azalpenaren 10. puntuan lerrokada bat aldatzeko zuzenketa. Hona testu berria:
10. Libreki erabaki beharrekoen atalari arreta berezia eman behar zaio; populazioaren arabera banatuta dago, III. eranskinean aurreikusitakoari jarraikiz.
Haren esparru materiala oso zabala da. Udal edo kontzeju onuradun bakoitzak gastuen aurrekontuko sailkapen ekonomikoaren 6. kapituluan kontabilizatzen ahal diren inbertsioetarako ezartzen dituen jarduketak sartzen dira bertan, edo aurrekontu izaerako finantza pasiboen amortizazio aurreratua egiteko erabiltzen dituenak, diruzaintzako gerakin negatiboa behin finantzatuta dagoenean.
Helburu horretarako ezarri den diru kopurua plan honetarako jarritako diru kopuru osoaren % 30 da, horrela toki entitateek aukera gehiago izan dezaten eraginkortasunez erantzuteko haien herrien beharrei eta gogoei, aurrekontu murrizketak dauden garaietan estimatzekoa baita hala izatea. Lehen aipatu bezala, lurralde oreka berreskuratzeko helburuarekin bat, 3.000 biztanletik beherako herrietan azpiegitura eta ekipamendu beharrei erantzutea saritzen da bereziki. Haren tramitazioa oso arina da. Horrela, beste neurri batzuen artean, ofiziozko prozedurak aurreikusten dira ordainketak egiteko, bai eta egokitasun txostenak ematea baiezko isiltasunaren sistema erabiliz.
27. zuzenketa
NAFARROAKO ALDERDI POPULARREKO FORU PARLAMENTARIEN ELKARTEA
Zioen azalpenaren amaieran lerrokada bat gehitzeko zuzenketa. Hona testu berria:
12. Nafarroako Gobernuak, 2019ko bigarren seihilekorako, hurrengo urteetarako toki inbertsioen plan berri bat aurkeztu beharko dio Parlamentu honi, eta plan hori gutxi gorabehera 2020ko urtarrilaren 1ean jarriko da indarrean.
28. zuzenketa
Socialistas de Navarra parlamentu-taldea
I. eranskina ("Toki Inbertsioen Planerako ekarpenak Toki entitateek Nafarroako tributuetan parte hartzeko funtsaren kargura") zuzentzea.
Azken urteotan azpiegituretako inbertsioa hutsaren hurrengoa izan da eta, gure iritziz, Nafarroako Gobernuko Toki Administrazioko Departamentuak ahalegin handiagoa egin behar du, eta Inbertsio Planaren guztizko zenbatekoa handitu:
100.000.000 eurotik 140.000.000 eurora igo behar du.
29. zuzenketa
Socialistas de Navarra parlamentu-taldea
I. eranskina ("Toki Inbertsioen Planerako ekarpenak Toki entitateek Nafarroako tributuetan parte hartzeko funtsaren kargura") zuzentzea.
Uste dugu diru kopurua ez dela modu egokian banatu urteen artean, eta eskatzen dugu banaketa hori aldatzeko, honela:
2017 – Planaren zenbateko osoaren % 40
2018 – Planaren zenbateko osoaren % 40
2019 – Planaren zenbateko osoaren % 20
30. zuzenketa
Socialistas de Navarra parlamentu-taldea
I. eranskinari aurkeztutako zuzenketa.
Libreki erabaki beharrekoen ataleko zenbatekoa da toki entitateek gehien espero dutena, haiek dakitelako ongien zertarako erabili diru-laguntzak. Horregatik, zenbateko hori handitzeko eskatzen dugu.
Aurkeztutako planaren arabera, guztizko zenbatekoaren % 23 izanen da; zuzenketa honen bidez, Toki Azpiegituren Planaren guztizko zenbatekoaren % 40ra igo dadin nahi dugu.
31. zuzenketa
NAFARROAKO ALDERDI POPULARREKO FORU PARLAMENTARIEN ELKARTEA
I. eranskina ("Toki Inbertsioen Planerako ekarpenak Toki entitateek Nafarroako tributuetan parte hartzeko funtsaren kargura") aldatzeko zuzenketa. Hona testu berria:
Toki Inbertsioen Planerako kontu-saila 150.000.000 euroraino handitzea (50 milioi gehiago) Toki entitateek Nafarroako tributuetan parte hartzeko funtsaren kargura.
Zioak: Aurreko programa gauzatu bitartean hutsaren hurrengo inbertsioak egin dira, eta ez dira bete aurreko Toki Inbertsioen Planean ezarritako zenbatekoak. Beharrezkotzat jotzen dugu kontu-saila handitzea eta aurreko programako zenbateko bera ezartzea (indarraldiko urteen proportzioan), kontuan izanik, gainera, aurreko planetik geratu den soberakina.
32. zuzenketa
NAFARROAKO ALDERDI POPULARREKO FORU PARLAMENTARIEN ELKARTEA
I. eranskina ("Toki Inbertsioen Planerako ekarpenak Toki entitateek Nafarroako tributuetan parte hartzeko funtsaren kargura") aldatzeko zuzenketa. Hona testu berria:
Urtez urteko bestelako banaketa planteatzen da. Hona:
2017 – Toki Inbertsioen Planaren zenbateko osoaren % 30
2018 – Toki Inbertsioen Planaren zenbateko osoaren % 50
2019 – Toki Inbertsioen Planaren zenbateko osoaren % 20
Zioak: Urtez urteko bestelako banaketa planteatzen da, toki entitateen beharrei egokitua; banaketa horretan, planaren indarraldiko urteak toki administrazioen egoera administratiboari egokitzen zaizkio eta kontuan hartzen da hauteskunde garaian obrak izapidetzeko denbora eta aukera gutxiago egoten dela.
33. zuzenketa
NAFARROAKO ALDERDI POPULARREKO FORU PARLAMENTARIEN ELKARTEA
I. eranskina ("Toki Inbertsioen Planerako ekarpenak Toki entitateek Nafarroako tributuetan parte hartzeko funtsaren kargura") aldatzeko zuzenketa. Hona testu berria:
Libreki erabaki beharrekoen kontu-saila Toki Inbertsioen Planaren guztizko zenbatekoaren % 30era igotzea.
34. zuzenketa
UNIÓN DEL PUEBLO NAVARRO
I. eranskina ("Toki Inbertsioen Planerako ekarpenak Toki entitateek Nafarroako tributuetan parte hartzeko funtsaren kargura") aldatzea.
	INBERTSIOEN PROGRAMAK 
	GUZTIRA (€) 
	2.017 
	2.018 
	2.019 

	
	
	% 30 
	% 50 
	% 20 

	URAREN  GOI-HORNIDURA 
	28.000.000 
	8.400.000 
	14.000.000 
	5.600.000 

	HONDAKINEN BILKETA ETA TRATAMENDUA 
	14.000.000 
	4.200.000 
	7.000.000 
	2.800.000 

	AZTERLANAK ETA PROIEKTUAK 
	210.000 
	63.000 
	105.000 
	42.000

	IBAIEN SANEAMENDUA ETA ARAZKETA 
	4.000.000 
	1.200.000 
	2.000.000 
	800.000 

	
	
	
	
	

	INBERTSIO PROGRAMAK, GUZTIRA 
	46.210.000 
	13.863.000 
	23.105.000 
	9.242.000 

	LARRIALDIETARAKO ETA SALBUESPENEKO ARAUBIDERAKO ERRESERBA 
	2.310.500 
	693.150 
	1.155.250 
	462.100 

	
	
	
	
	

	TOKI PROGRAMAZIOA 
	
	
	
	

	HORNIDURAKO, SANEAMENDUKO ETA EURI-URETAKO SAREAK 
	18.000.000 
	5.400.000 
	9.000.000 
	3.600.000 

	ZOLADURAK ETA SAREAK 
	22.000.000 
	6.600.000 
	11.000.000 
	4.400.000 

	ZOLADURAK SARERIK GABE 
	6.000.000 
	1.800.000 
	3.000.000 
	1.200.000 

	KALEKO ARGIAK 
	6.000.000 
	1.800.000 
	3.000.000 
	1.200.000 

	AZPIEGITURAK ETA EKIPAMENDUAK ARAUDIRA EGOKITZEA 
	16.600.000 
	4.980.000 
	8.300.000 
	3.320.000

	BIZITOKIETARAKO BIDEAK 
	6.000.000 
	1.800.000 
	3.000.000 
	1.200.000 

	HILERRIAK 
	3.000.000 
	900.000 
	1.500.000 
	600.000 

	
	
	
	
	

	TOKI PROGRAMAZIOA, GUZTIRA 
	77.600.000 
	23.280.000 
	38.800.000 
	15.520.000 

	LARRIALDIETARAKO ETA SALBUESPENEKO ARAUBIDERAKO ERRESERBA 
	3.880.000 
	1.164.000 
	1.940.000 
	776.000 

	
	
	
	
	

	LIBREKI ERABAKI BEHARREKOAK 
	
	
	
	

	3.000 BIZTANLETIK GORA DUTEN ENTITATEAK 
	17.750.000 
	5.325.000 
	8.875.000 
	3.550.000 

	3.000 BIZTANLE EDO GUTXIAGO DITUZTEN 
	
	
	
	

	ENTITATEAK 
	22.250.000 
	6.675.000 
	11.125.000 
	4.450.000 

	
	
	
	
	

	LIBREKI ERABAKI BEHARREKOAK, GUZTIRA 
	40.000.000 
	12.000.000 
	20.000.000 
	8.000.000 

	
	
	
	
	

	ZEHARBIDEEN URBANIZAZIOA 
	
	
	
	

	ZEHARBIDEAK 
	5.000.000 
	1.500.000 
	2.500.000 
	1.000.000 

	
	
	
	
	

	ZEHARBIDEAK, GUZTIRA 
	5.000.000 
	1.500.000 
	2.500.000 
	1.000.000 

	
	
	
	
	

	GUZTIRA 
	175.000.500 
	52.500.150 
	87.500.250 
	35.000.100 


Zioak: Hurrengo hiru urteetarako planteatutako inbertsio planean gutxienez ere 150.000.000 euroko inbertsioa jaso behar da, eta horri gehitu behar litzaioke aurreko planean gauzatu gabeko 25.000.000 euroko inbertsioa.
Lege proiektu honen oroitidazki ekonomikoan azaltzen den bezala, 2017. urtean 13.500.000 euro gehituko dira, 2009-2012 aldirako Toki Inbertsioen Planeko gastu-konpromisoei dagozkienak.
Oharra: Zuzenketa hau onesten bada, aldaketa egin beharko da lege-testuaren gainerakoan, bereziki II. eranskinean.
35. zuzenketa
Geroa, Bildu, Podemos, IE
II. eranskineko 1. puntuko taula aldatzeko zuzenketa. Hona hemen aldatutako gelaxkako testu berria:
II. eranskina. Inbertsio Programetan sartutako lanak (BEZ gabe).
1. Ur horniduraren arloko Inbertsio Programan sartutako lanak, lehentasunaren arabera:
Honako hau dioen tokian: 
	Basaburua 
	Beruete hornitzea (Amabi eta Egozkue auzoak) 
	100.000 
	
	
	100.000 


Honako hau behar du: 
	Berueteko Kontzejua
	Amabi eta Egozkue auzoak hornitzea 
	100.000 
	
	
	100.000 


Zioak: Jarduketaren ardura duen toki entitatea ongi identifikatzea.
36. zuzenketa
Geroa, Bildu, Podemos, IE
II. eranskineko 2. puntuko taula aldatzeko zuzenketa. Hona hemen aldatutako gelaxketako testu berria:
II. eranskina. Inbertsio Programetan sartutako lanak (BEZ gabe).
2. Hiri hondakinen tratamenduaren arloko Inbertsio Programan sartutako lanak, lehentasunaren arabera:
Honako hau dioen tokian: 
	Bidausi Mank. 
	Garbiguneak 
	16.000
	16.000


Honako hau behar du:
	Bidausi Mank. 
	Garbiguneak 
	40.000
	40.000


Honako hau dioen tokian: 
	Erriberagoieneko Mank.
	Garbiguneak 
	1.035.000
	1.035.000


Honako hau behar du:
	Bidausi Mank.
	Garbiguneak 
	1.011.000
	1.011.000


Zioak: Zenbatekoaren doitze teknikoa da.
37. zuzenketa
UNIÓN DEL PUEBLO NAVARRO
II. eranskineko 1., 2. eta 3. puntuak aldatzeko zuzenketa.
Nafarroako Gobernuak obra gehiago sartu beharko ditu 1. eta 2. puntuetan, gure 19. zuzenketaren arabera. Izan ere, zuzenketa horretan uraren goi hornidurarako eta hondakinen bilketarako eta tratamendurako inbertsioen zenbatekoak handitu ditugu.
Nafarroako Gobernuak, II. eranskinaren 3. puntuan azaltzen diren banda zabalerako obren ordez, ibaien saneamendurako eta arazketarako obrak jarri beharko ditu, berak egokitzat jotzen dituenak, gure 3. zuzenketaren bidez 6. artikuluko D) letrarako planteatu dugun aldaketaren arabera.
Zioak: II.  eranskina gure 19. zuzenketan eta gure 3. zuzenketan planteatutako aldaketetara egokitzea.
38. zuzenketa
NAFARROAKO ALDERDI POPULARREKO FORU PARLAMENTARIEN ELKARTEA
III. eranskina ("Libreki erabaki beharrekoen ekarpenak banatzeko irizpideak") aldatzeko zuzenketa. Hona testu berria:
A) Libreki erabaki beharrekoak 
	Toki entitateen sailkapena
	Zenbateko ekonomikoaren ehunekoa

	3.000 biztanle baino gutxiagoko entitateak
	% 10

	3.001etik 8.000 biztanlera bitarteko entitateak
	% 25

	8.001 biztanletik gorako entitateak
	% 65


B) 8.001 biztanle baino gehiago:
8.001 biztanle baino gehiago: 195.000 euro toki entitate bakoitzeko.
Honako B) letra honetan aipatzen diren toki entitateei esleitu beharreko zenbatekoa, guztira, ez da xede horretarako finkatutako ehunekotik gorakoa izanen.
C) 3.001 biztanletik gorako udalerri edo kontzejuak.
3.001etik 5.000 biztanlera bitarte: 150.000 euro toki entitate bakoitzeko.
5.001etik 8.000 biztanlera bitarte: 175.000 euro toki entitate bakoitzeko.
Honako C) letra honetan aipatzen diren toki entitateei esleitu beharreko zenbatekoa, guztira, ez da xede horretarako finkatutako ehunekotik gorakoa izanen.
D) 3.000 biztanleko edo hortik beherako udalerriak edo kontzejuak.
10etik 50 biztanlera bitarte: 20.545 euro toki entitate bakoitzeko.
51tik 3.000 biztanlera bitarte: populazioaren arabera proportzioan dagokion zenbatekoa, 20.589,32 euroko gutxienekotik 51 biztanlerentzat eta 148.000 euroko gehienekora 3.000 biztanlerentzat.
D) letran aipatzen diren toki entitateei eta 3.000 biztanleko edo gutxiagoko udal konposatuei esleitu beharreko zenbatekoa, guztira, ez da xede horretarako finkatutako ehunekotik gorakoa izanen. Salbuespen gisa, kontzejuren batek, zerbitzu eskudunaren iritziz justifikatua den arrazoi batengatik, ez badu eskatzen egokitasun txostena horretarako ezarritako epean, udalak eskatzen ahalko du, epe hori amaitu eta hilabeteko epean, zenbateko hori ordaintzeko, kontzeju horretako bizilagunentzat onuragarriak diren inbertsioetan erabiltzeko.
Zioak: Nafarroako udalerrietako biztanleriaren arabera egindako banaketa, Nafarroako Estatistika Institutuak egindako “Nafarroako udalerrietako biztanleria mapetan” izeneko azken txostenari erreparatuta.
39. zuzenketa
UNIÓN DEL PUEBLO NAVARRO
III. eranskineko A) letra aldatzeko zuzenketa.
A) 3.000 biztanletik gorako udalerri edo kontzejuak.
Udalerri horietako bakoitzak toki inbertsioen aurreko planean berari esleitu zitzaion zenbatekoaren hiru laurden jasoko ditu. Betiere, udalerri bakoitzak jaso beharreko gutxieneko zenbatekoa 150.000 euro izanen da.
Honako A) letra honetan aipatzen diren toki entitateei esleitu beharreko zenbatekoa, guztira, 17.750.000 euro izanen da.
Zioak: Libreki erabaki beharrekoen atalean 3.000 biztanletik gorako herriei toki inbertsioen plan honetan ezarri zaien diru kopurua oso urria dela uste dugu. Horregatik, toki inbertsioen aurreko planean jaso zutenaren proportzionala den zenbatekoa planteatzen dugu.
40. zuzenketa
UNIÓN DEL PUEBLO NAVARRO
III. eranskineko B) letra aldatzeko zuzenketa.
B) 3.000 biztanleko edo hortik beherako udalerriak edo kontzejuak.
Toki entitate horietako bakoitzak jaso beharreko diru kopurua inbertsioen plan berri honetan ezarritakoa izanen da, betiere tarte horretako toki entitate batek ere ez badu kobratzen 2009-2012 aldirako planean jaso zuena baino zenbateko txikiagoa.
Honako B) letra honetan aipatzen diren toki entitateei esleitu beharreko zenbatekoa, guztira, 22.250.000 euro izanen da.
Zioak: Gure iritziz, 3.000 biztanleko edo hortik beherako udalerri edo kontzeju bakar batek ere ez du kobratu behar toki inbertsioen aurreko planean kobratu zuena baino gutxiago, libreki erabaki beharrekoen atalean. Planak berak dio 3.000 biztanletik beherako herrietan azpiegitura eta ekipamendu beharrei erantzutea saritu behar dela, baina planteatutako banaketak ez du betetzen irizpide hori.
41. zuzenketa
NAFARROAKO ALDERDI POPULARREKO FORU PARLAMENTARIEN ELKARTEA
III. eranskinari ("Libreki erabaki beharrekoen ekarpenak banatzeko irizpideak") E) letra gehitzeko zuzenketa. Hona testu berria:
E) Toki Inbertsioen Planaren arabera udalek jasoko duten diru kopurua ez da inoiz izanen udal bakoitzak jada indarrik gabe dauden beste plan batzuetan jasotako diru kopurutik beherakoa.
42. zuzenketa
Geroa, Bildu, Podemos, IE
V. eranskineko 1. puntuko B) letrako hirugarren taula aldatzeko zuzenketa. Hona hemen aldatutako gelaxkako testu berria:
V. eranskina. Zenbateko lagungarriaren kalkulurako oinarria.
1. Diruz lagundu daitekeen obra.
B) Zoladura-lanak eta sareak.
Honako hau dioen tokian: 
	Populazio tarteak 
	Gehieneko %

	100.000 biztanletik gora 
	% 16

	50.001etik 100.000 biztanlera bitarte 
	% 8

	35.001etik 50.000 biztanlera bitarte 
	% 6

	25.001etik 35.000 biztanlera bitarte 
	% 5

	15.001etik 25.000 biztanlera bitarte 
	% 4.

	10.001etik 15.000 biztanlera bitarte 
	% 3

	10.000 biztanlekoak edo gutxiagokoak 
	% 2


Honako hau behar du: 
	Populazio tarteak 
	Gehieneko %

	100.000 biztanletik gora 
	% 16

	25.001etik 100.000 biztanlera bitarte 
	% 8

	10.001etik 25.000 biztanlera bitarte 
	% 6

	5.001etik 10.000 biztanlera bitarte 
	% 4

	1.001etik 5.000 biztanlera bitarte 
	% 3

	1.000 biztanlekoak edo gutxiagokoak 
	% 2


Zioak: Proposatutako testua aztertuta, komenigarritzat jotzen da foru lege proiektuaren V. eranskineko 1. puntuko B) letrako tauletako bat aldatzea, populazio tarteen arabera gehieneko diru-ekarpenaren portzentaje mugak ezartzen dituena hornidurako, saneamenduko eta euri-uretako sareen obretarako eta zoladura sareekin egiteko obretarako.
Planteatzen da populazio tarteetako batzuk elkartzea eta 10.000 biztanlera bitarteko tartea hirutan zatitzea, lurralde orekaren hobekuntza eraginkorra lortzeko, azpiegitura horiei dagokienez.
